
	[bookmark: _Hlk198655137]1․ Արդարադատության նախարարություն 
	24.06.2025թ․

	
	N /27.1/27969-2025

	Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2019 թվականի փետրվարի 28-ի N 201-Լ որոշման 23-րդ կետի 1․3-րդ ենթակետում «նոյեմբերի 1-ը» բառերից հետո լրացնել հետևյալ բառերը՝ «սույն ծրագրի 24-րդ կետի 1.1-ին ենթակետում նշված նպատակով մթերումների (գնումների) համար 2025 թվականին տրամադրվող վարկի չափը հաշվարկվում է այն պայմանագրերով, որոնք կնքվել են մինչև 2025 թվականի սեպտեմբերի 1-ը», որի արդյունքում կստացվի հետևյալ ձևակերպումը՝ սույն ծրագրի 24-րդ կետի 1.1-ին ենթակետում նշված նպատակով մթերումների (գնումների) համար տրամադրվող վարկի չափը հաշվարկվում է գյուղատնտեսական հումքի գնման այն պայմանագրերով, որոնք կնքվել են մինչև տվյալ տարվա օգոստոսի 1-ը, սույն ծրագրի 24-րդ կետի 1.1-ին ենթակետում նշված նպատակով մթերումների (գնումների) համար 2022 թվականին տրամադրվող վարկի չափը հաշվարկվում է այն պայմանագրերով, որոնք կնքվել են 2022 թվականի հունվարի 1-ից մինչև 2022 թվականի նոյեմբերի 1-ը սույն ծրագրի 24-րդ կետի 1.1-ին ենթակետում նշված նպատակով մթերումների (գնումների) համար 2025 թվականին տրամադրվող վարկի չափը հաշվարկվում է այն պայմանագրերով, որոնք կնքվել են մինչև 2025 թվականի սեպտեմբերի 1-ը։
	Քանի որ կատարվող լրացումը կրկնաբանության է հանգեցնում՝ առաջարկում ենք վերոնշյալի փոխարեն՝ «նոյեմբերի 1-ը» բառերից հետո լրացնել «, իսկ 2025 թվականին տրամադրվող վարկի չափը հաշվարկվում է այն պայմանագրերով, որոնք կնքվել են մինչև 2025 թվականի սեպտեմբերի 1-ը։։
	Ընդունվել է։

	2․ Ֆինանսների նախարարություն 
	25.06.2025թ․

	
	N 01/9-2/14371-2025 

	Հայաստանի Հանրապետության կառավարության 2019 թվականի փետրվարի 28-ի N 201-Լ որոշման մեջ լրացումներ և փոփոխություն կատարելու մասին» (այսուհետ՝ Նախագիծ) ՀՀ կառավարության որոշման նախագծով նախատեսվում է վերանայել գյուղատնտեսական հումքի մթերումների նպատակով տրամադրվող վարկերի տոկոսադրույքների սուբսիդավորման ծրագրի (այսուհետ՝ Ծրագիր) պայմանները, մասնավորապես` վերամշակման գործունեություն իրականացնող յուրաքանչյուր վարկառուին խաղողի մթերումների (գնումների) համար 2025թ. տրամադրվող վարկի չափը հաշվարկել մինչև 2025թ. սեպտեմբերի 1-ը (գործող օգոստոսի 1-ի փոխարեն) կնքված պայմանագրերով, ինչպես նաև 2022թ. և 2023թ. սեպտեմբերի 11-ից մինչև դեկտեմբերի 30-ը խաղողի մթերումների նպատակով տրամադրված վարկերի համար դիտարկել վարկերի մարման և վարկերի մայր գումարի մարման համար սահմանված արտոնյալ ժամկետները մինչև 6 ամսով երկարաձգելու և լրացուցիչ ժամկետ սահմանելու տարբերակը՝ պայմանով, որ շահառուները ֆինանսական կառույցներին են ներկայացնում 2025թ. խաղողի մթերումների համար կնքված պայմանագրեր, որոնց արժեքը գերազանցում է վարկերի մայր գումարի մարման երկարաձգվող ամիսների համար գործող ժամանակացույցերով հաշվարկված մարումների գումարի հանրագումարի չափը:
Հիմնավորման համաձայն, Նախագծով առաջարկվող փոփոխությունները ձեռնարկվել են վերջին շրջանում Վրաստանի տարածքով հայկական կոնյակի տարանցիկ փոխադրման ընթացքում Վրաստանի մաքսային ծառայության կողմից անհիմն տևական ժամանակով բեռնատարները կանգնեցնելու պատճառով տնտեսավարողների մոտ առաջացած վնասների հետևանքները, մասնավորապես՝ Ծրագրի շրջանակներում խաղողի մթերումների նպատակով ներգրավված վարկերի սպասարկման բեռը որոշակիորեն թեթևացնելու նպատակով: Նշվածի կապակցությամբ հարկավոր է մանրամասնել, թե ինչպես է որոշվել երկարաձգման վեցամսյա ժամկետը, արդյոք առաջարկվող վեցամսյա երկարաձգումը անհրաժեշտ լուծում կտա առաջացած խնդիրներին՝ հաշվի առնելով, որ երկարաձգումները ունեցել են և կարող են ունենալ շարունակական բնույթ։
2. Հիմնավորմամբ ներկայացվել է, որ Նախագծի ընդունման և վարկերի մարման ժամկետների երկարաձգման հնարավորությունից բոլոր շահառուների օգտվելու դեպքում 2025-2029թթ. կարող է առաջանալ շուրջ 834.4 մլն դրամի լրացուցիչ սուբսիդավորման գումարի պահանջ  (2025թ.` շուրջ 47.9 մլն դրամ, 2026թ.` 520.4 մլն դրամ, 2027թ.` 147.8 մլն դրամ՝, 2028թ.` 108.8 մլն դրամ և 2029թ.` 9.5 մլն դրամ)։ Այս կապակցությամբ հարկ է նշել, որ անհրաժեշտ է ճշգրտել սուբսիդավորման համար անհրաժեշտ գումարի չափը, քանի որ Նախագծին կից ներակայացված վարկային հաշվիչում 2022թ. տրամադրված վարկերի մայր գումարի մարման սահմանված արտոնյալ ժամկետը Նախագծով առաջարկվող լրացուցիչ 6 ամսվա փոխարեն նախատեսվել է 16 ամիս:
Ինչ վերաբերվում է հիմնավորմամբ ներկայացված այն մոտեցմանը, որ Նախագծի ընդունման դեպքում Ծրագրի գծով 2025թ. պետական բյուջեից Էկոնոմիկայի նախարարությանը լրացուցիչ ֆինանսական միջոցներ հատկացնելու անհրաժեշտություն չի առաջանում, քանի որ դրանց տրամադրումը նախատեսվում է ապահովել նախարարության կողմից իրականացվող պետական աջակցության ծրագրերի շրջանակներում հատկացված ֆինանսական միջոցների հաշվին՝ վերաբաշխումների միջոցով, հաշվի առնելով վերջին բյուջետային քննարկումների արդյունքները, համաձայն որի պետք է սահմանափակվեն 2025թ. բյուջետային վերաբաշխումները՝ դրանք ՊՆ կարիքներին ուղղելու նպատակով, առաջարկում ենք այս համատեքստում հիմնավորել վերոհիշյալ վերաբաշխումների ճանապարհով նոր պարտավորություններ ստանձնելու առաջնահերթությունը/ նպատակահարմարությունը: Միաժամանակ, 2026-2029թթ. համար առաջացող պարտավորությունների կատարման համար անհրաժեշտ ֆինանսական միջոցները համապատասխան տարիների ՄԺԾԾ բյուջետային ֆինանսավորման հայտերում ներառելու կապակցությամբ հայտնում ենք, որ ՀՀ կառավարության 05.06.2025թ. N 741-Ն որոշմամբ հաստատված՝ 2026-2028թթ. ՄԺԾԾ-ում գումարները նախատեսվել են ԲԳԿ մակարդակով և անհրաժեշտ ֆինանսական միջոցները պետք է դիտարկվեն ԲԳԿ-ի գծով հաստատված չափաքանակներում (մասնավորապես՝ Նախագծի շրջանակներում բացահայտել այն բյուջետային միջոցառումները, որոնց նվազեցման կամ վերանայման հաշվին նախատեսվում է ապահովել Ծրագրի ֆինանսավորումը հետագա տարիներին):
3. Նախագծում  անհրաժեշտ է ավելացնել համապատասխան կետ՝ հստակ ամրագրելով, որ Ծրագրի շրջանակներում տրամադրված նախորդ բյուջետային երաշխիք(ներ)ը փոխարինվում են նոր երաշխիք(ներով)՝ երկարաձգված համապատասխան ժամկետներով:
	


















Առաջացած խնդիրներին լուծում տալու նպատակով վարկերի մայր գումարի մարման ժամկետները մինչև 6 ամսով երկարաձգելու առաջարկությունը ստացվել է ոլորտի մասնավոր հատվածի տնտեսվարողների կողմից և կանխատեսվում է, որ առաջացած խնդիրը հնարավորինս արագ լուծում կստանա և վարկերի մայր գումարների մարումը լրացուցիչ ժամկետներով երկարաձգելու անհրաժեշտություն չի առաջանա։




2․ Ընդունվել է մասամբ։
Նախագծին կից ներկայացված վարկային հաշվիչում կատարվել են անհրաժեշտ շտկումներ։ 
Ինչ վերաբերում է ՀՀ կառավարության 05.06.2025թ. N 741-Ն որոշմամբ հաստատված՝ 2026-2028թթ. ՄԺԾԾ-ով նախատեսված այն միջոցառումների բացահայտմանը, որոնք նվազեցվելու կամ վերանայվելու են Նախագծի շրջանակներում Ծրագրի հետագա տարիների ֆինանսավորման նպատակով, ապա այս պահին դրանք հնարավոր չէ նախանշել և պայմանավորված կլինի միջոցառումների ընթացքով և կատարողական ցուցանիշներով։




















3․ Ընդունվել է։




	3․ Տարածքային կառավարման և ենթակառուցվածքների նախարարություն 
	20.06.2025թ․

	
	N ԴԽ/15․2/21011-2025

	Նախագծի վերաբերյալ առաջարկություններ և դիտողություններ չկան։
	

	4․ Կենտրոնական բանկ
	11.07.2025թ․

	
	N 15.1-07/599-25

	Նախագծի վերաբերյալ առաջարկություններ և դիտողություններ չկան։
Միաժամանակ նախագիծը ներկայացվել է Հայաստանի բանկերի միություն՝ կարծիքի և դիտարկումների առկայության դեպքում այդ մասին լրացուցիչ կտեղեկացվի։
	



